
Бакълъулазул гIумРу

-2 гьум.

2 гьум.

НомеРалда Руго:

3 гьум.

-2 гьум.

БаРкИ

ХIурматиял Россиялъул 
ФНСалъул районазда гьор-
кьосеб № 12 Гумбет райо-
налда бугеб участокалъул 
хIалтIухъаби!

Пачалихъалъул социали-
ябгун экономикияб цебетIей 

цIикIкIараб къадаралда бараб 
буго налогал ракIариялъул иш 
дуруслъизе ва камиллъизе гьа-
биялда. Налогазул хъулухъ 
нилъер улкаялда гIуцIана 1991 
соналъул 21 ноябралда. Жи-
дерго профессионалияб байра-

малде районалъул налоговиял 
хIалтIухъабиги рачIунел руго 
налогал ракIариялъул рахъалъ 
лъикIал хIасилалги росулаго. 

РакI-ракIалъ баркула нало-
говиял хIалтIухъабазда тIаде 
щолеб бугеб гьезул махщалилаб 

байрам - РФялъул налоговиял 
органазул хIалтIухъанасул къо. 
Гьарула сахлъи, талихI-рохел 
ва хIалтIулъ бергьенлъаби. 

«Гумбет район» муници-
палияб районалъул бетIер 
ХIажимурад МухIамадов

21 ноябрь - Налоговиял органазул хIалтIухъанасул къо

14 ноябралда Россиялъул 
халкъазул гIадатияб мадани-
яталъул залалда тIобитIана 
районалъул администраци-
ялъул коллегиялъул дан-
делъи. Гьениб гьоркьоб 
лъуна районалъул сахлъи 
цIуниялъул, лъайкьеялъ-
ул, маданиял учреждениял, 
районалъул электросетал, 
нухазул магIишат ва цоги-
далги идараби хасалоял-
де хIадурлъиялъул бугеб 
хIалалъул хIакъалъулъ суал.

Данделъи рагьана ва ба-
чана Бакълъулазул районалъ-
ул бетIерасул заместитель 
МухIамад Хъарагишиевас. 
Данделъиялда гIахьаллъана ро-
сабазул поселениязул админи-
страциязул бутIрул, школазул, 
учреждениязул, гIуцIабазул 
нухмалъулел ва цогидалги.

Гьоркьоб лъураб суалалда-
сан доклад гьабуна районалъул 
администрациялъул ЖКХялъул 
суалазул рахъалъ ведущий спе-
циалист Шамил ГIалиевас. До-

кладалда бицана лъайкьеялъул 
учреждениязда, районалъул 
больницаялда, участковиял 
больницабазда, «Гумбетовское 
ДЭП № 10» ОАОялда, культу-
раялъул учреждениязда, райо-
налъул электросетазда, росдал 
магIишаталъул производствен-
ниял кооперативазда хасало-
ялде гьабураб хIадурлъиялъул. 
Масала, гIемерисел школазда 
пластикаялъул гордал лъуна, 
хIухьладалъун хинлъизарулел 
системаби хисана, тIохазе ка-

питалияб ремонт гьабуна «150 
школа» проекталда рекъонги, 
сахаватчагIазул сурсатазда-
ги. Лъайкьеялъул 28 учрежде-
ниялдасан 10-яб токалдалъун 
хинлъизабула, кIигоялда цIул, 
15-ялда тIурччи-цIул ва цо-
ялда солярка хIалтIизабула. 
ТIурччи-цIулалъул нахърател 
гьабиялъулъ цо-цо школазда 
ва ясли-ахазда хадурехъерхъи 
буго.

Хасалил шартIазде центра-
лияб больницаялда, поликли-
никаялда ва цогидалги медуч-
реждениязда хIадурлъи буго. 
Нагагь ток гьоркьоб къотIани, 
ЦРБялда буго запасалъулаб ди-
зелалъул генератор, больница 
токалдалъун хьезабизе.

2019 соналъ электромагIи-
шаталъ Игьалиб 30 хIуби ва 1,6 
км. кварал хисана.

МелъелтIа 32 –ялъул 
бакIалда 34 хIуби ва 3,9 км. 
кварал хисана. Гьарадирихъги 
хIубал хисана, тIадеги транс-
форматор лъуна. Хасел тIаде 
щвелелде гьаризе хIисабалде 
росарал плановиял хIалтIабиги 
руго. Масала, «Россети» ПАО-
ялъ гьаб соналъ ремонт гьабизе 
ккола 32 трансформаторалъе ва 
КТПялъе.

2019-2020 соназул хаслихъ-
лъиялъулгун хасалил заманал-
де гьабураб хIадурлъиялъул 
бицана докладалда тIасан 
кIалъарал райэлектросета-
зул бетIерав инженер Камал 
ГIалиевас, лъайкьеялъул, физи-
ческияб культураялъул ва спор-
талъул отделалъул нухмалъулев 
Рамазан МухIамадовас, культу-
раялъул ва туризмалъул отде-
лалъул нухмалъулев ХIайбула 
ГIабдурахIмановас.

Ахиралда къабул гьабуна 
хIукмуги.

Къурмагъиз ХIадисова

Бакълъулазул районалъул администрациялъул коллегиялъул данделъиялда -
хасалоялде хIадурлъиялъул суал

ТIурччи - цIул, цIа-кан... Садуб школаги 
Александр Лохноги

Хасаб чилъи буго
 бессун магIарухъ

ЦIиял алатаздалъун 
хьезарурал кабинетал

ВагIзаби, мавлидал,
назмаби...



                                          Масала, гIакъилас гIадан теларо,

СахлъИ цIуНИялъул маСъалаБИ

Дагъистаналъул хъвадару-
хъабазул Союзалъул аваразул 
секциялъул жигаралдалъун, 
МахIачхъалаялда тIобитIана 
Дагъистан Республикаялъ-
ул маданият цIуниялъул ва 
цебетIезабиялъул суалал 
гьоркьор лъураб данделъи. 
Гьеб тадбиралда жигараб 
гIахьаллъи гьабуна «Гум-
бет» газеталъул бетIерав ре-
дактор, Россиялъул хъвада-
рухъабазул Союзалъул член 
ХIамзат ГIизудиновас.

Данделъиялда гIахьаллъа-
раз халгьабуна рахьдал мацIал, 
МугIрузул улкаялъул маданият 
цIуниялъе ва цебетIезабиялъе 
гьаризесел тадбиразул.

Данделъиялда гьединго 
гIахьаллъана Дагъистаналъул 

хъвадарухъабазул Союзалъул 
правлениялъул председатель, 
халкъияв шагIир МухIамад 
АхIмадов, хъвадарухъабазул 
Союзалъул аваразул секци-

ялъул нухмалъулев МухIамад 
ПатахIов, «Дагъистан» жур-
налалъул бетIерав редактор 
МухIамад БисавгIалиев, Рос-
сиялъул хIажмиссиялъул нух-

малъулев, халкъияв шагIир 
МухIамад ХIамзаев, респу-
бликаялъул литературиял 
«Гьудуллъи» ва «Лачен» жур-
налазул бетIерав редактор 
Мурад АхIмадов, Дагъиста-
налъул тIахьазул издатель-
ствоялъул редактор ГIайшат 
ГIалиева, аваразул СМИязул 
Ассоциациялъул председа-
тель МухIамадрасул ГIумаров, 
рагIул устарзаби ГIайшат 
Малачиева, Залму Батирова, 
КъурбанмухIамад МухIамадов, 
МахIмуд-апанди МухIамадов 
ва цогидалги.

Дагъистаналъул творчески-
ял къуватаз, републикаялъул 
къисматалъул ургъел гьабулел-
щиназ, цебегоялдаса рорхулел 
руго маданияб ирс цIуниялъул 
ва бечед гьабиялъул суалал, 

церелъолел руго МугIрузул 
улкаялъул мацIал цIуниялъул 
ва церетIезариялъул програм-
маби. Нилъер регионалъул 
рухIияб бечелъи, халкъалъул 
гIадатал кьезе ккола наслабаз 
наслабахъе», - ян абуна ХIамзат 
ГIизудиновас.

Творческиял хIаракатчагIа-
зул ва бетIерал редакторза-
базул данделъиялда хIукму 
гьабуна районазде ва ша-
гьаразде ун цIалдолелгун 
гIемер дандчIвазе, миллиял 
газетазул, журналазул ти-
раж цIикIкIинабиялда тIад 
хIалтIизе, гIолохъанал хъвада-
рулезе шапакъатал кьезе, гIолеб 
гIелалъе рухIияб цебетIей щве-
ялде буссараб хIалтIи гIуцIизе.

«Гумбет» РИО

«Гумбет» газеталъул бетIерав редактор ХIамзат ГIизудинов гIахьаллъана республикаялъулаб данделъиялда

Бакълъулазул аНкь

11 ноябралда Бакълъула-
зул районалъул администра-
циялда тIобитIараб данделъ-
иялда гьоркьорлъуна ЦIияб 
Аргъваниб 250 цIалдохъанасе 
бакI бугеб школа баялъул, 
гIолилазул, спортивияб ва цо-
гидалги бутIабазда хурхарал 
проектал гIумруялде рахъ-
инариялъул хIакъалъулъ ва 
цогидалги суалал.

Данделъиялда гIахьаллъи 
гьабуна федералиял, респу-
бликаялъул ва муниципали-
ял идарабазул хIалтIухъабаз, 
учреждениязул, гIуцIабазул 
нухмалъулез ва цогидазги. 
Данделъи рагьана ва бачана 
районалъул администраци-
ялъул бетIерасул заместитель 
МухIамад Хъарагишиевас.

«Трансстрой» ХК ОООялъ-
ул исполнительнияв директор 
Александр Лохнояс баян гьабу-
на ЦIияб Аргъваниб гьоркьохъ-

еб школалъе мина баялъул бу-
геб хIал: «ХIадурлъи гьабулеб 
буго спортивияб залалъул къе-
дал гьаризе. Хадусеб анкьалъ 
рачине руго токалъул мухъал. 
ХIалтIулаб бригадаялда вуго 
25 чи». Районалъул бетIерасул 
заместитель МухIамад Хъара-
гишиевас абуна школа баялъул 
хIалтIаби проекталъул планал-
да рекъон  ва чIезарурал болжа-

лазда лъугIизаризе кколин.
ДРялъул МФЦялъул Гумбе-

талда бугеб филиалалъул нух-
малъулев ГIумар МухIамадовас 
бицана жидер хIалтIухъаби 
щуго нухалъ росабалъе са-
паралъ анин пачалихъияб ва 
муниципалияб хъулухъ гьаби-
ялъул мурадалда, араб анкьалъ 
хъулухъ гьабеян гIадамаз 219 
гIарза бачIун букIанин, гьелда-

сан 186 тIубанин.
Гъоркь Инхо ва Игьали ро-

сабалъ гьаруна воркаут-бай-
даби. ЦIияб Аргъваниб спор-
тивияб байдан рагьизе буго. 
Районалда тIобитIизе буго 
тренер Жаватхан Жаватханов 
ракIалде щвеялъул эркенаб 
гугариялъул турнир. Гьелъ-
ул ва спортивияб гIумруялъул 
хIакъалъулъ цогидалги баянал 
рехсана лъайкьеялъул, физиче-
скияб культураялъул ва спор-
талъул отделалъул нухмалъу-
лесул заместитель НурухIма 
МухIамадовас.

Дагьал церегIан къо-
яз Москваялда тIобитIана 
бакълъулазул форум. Гье-
ниб гIахьаллъи гьабуна му-
ниципалитеталъул бетIер 
ХIажимурад МухIамадовас, 
районалъул жамгIиял, дини-
ял хIаракатчагIаз ва цогидаз-
ги. Бакълъулазул гIолилазул 
централъул ва «Гумбет райо-

налъул гIолилал» ДРООялъул 
хIаракаталдалъун лъималаз-
да гьоркьоб тIобитIулеб буго 
МухIамад аварагасул (с. т. гI. в.) 
хIадисал цIалиялъул конкурс. 
Гьелъул хIакъалъулъ бицана 
районалъул бетIерасул кумек-
чи МухIамад Зубайировас.

Районалъул администраци-
ялъул экономикаялъул, росдал 
магIишаталъул, буголъиялъул 
гьоркьорлъабазул ва ЖКХялъ-
ул отделалъул нухмалъулесул 
заместитель Ибрагьим Ибра-
гьимовас абуна хъутабазул 
ракьалда хасалихъе культура-
базул хьонал хьанин 510 гекта-
ралдаян.

МухIамад Хъарагишие-
вас данделъиялъул хIасилал 
гьаруна, учреждениязул ва 
гIуцIабазул нухмалъулезе кьу-
на, гьоркьор лъурал суалазда 
дандрекъон кколел тIадкъаял.

Макка МухIамадова

ЦIияб Аргъваниб школа баялъул масъалаби

12 ноябралда Чалаби Бек-
мирзаевасул цIаралда бу-
геб МелъелтIа гьоркьохъеб 
школалда рохалилаб ахIвал-
хIалалда рагьана гуманита-
рияб ва тарихазулаб профи-
лазул лъайкьеялъул «Точка 
роста» центр.

Гьеб тадбиралда гIахьал-
лъана Бакълъулазул районалъ-
ул бетIерасул заместитель 
МухIамад Хъарагишиев, лъай-
кьеялъул, физическияб куль-
тураялъул ва спорталъул отде-
лалъул нухмалъулев Рамазан 
МухIамадов, МелъелтIа гьор-
кьохъеб школалъул нухмалъ-
улей Эльмира МухIамадова, 
лъайкьеялъул «Точка роста» 
централъул нухмалъулев Ла-
базан ХIажиев, «Лъайкьей 
цебетIезабиялъул центр» МКУ-
ялъул нухмалъулев ГIали 
ГIумархIажиев, отделазул 
нухмалъулел, специалистал, 
мугIалимал, цIалдохъаби ва 
цогидалги.

Районалъул бетIерасул за-
меститель МухIамад Хъараги-
шиевас гьабуна баркиялъулаб 
кIалъай. Гьес кIудияб баркала 
загьир гьабуна цIалдохъабазе 
тIадеги лъай щвеялъе гьан-
жесеб оборудованиялдалъун 
хьезабураб центр рагьиялъе 
квербакъарал республикаялъ-

ул нухмалъулезе. «ХIурматиял 
мугIалимал, цIалдохъаби. Бар-
кула нужеда лъайкьеялъул 
центр рагьи. ЦIалдохъабазде 
хитIаб гьабун абизе бокьун 
буго, нужее рес щвана тариха-
зулаб, техническияб, гуманита-
рияб профилазул лъай босизе. 
Мурад буго нужее гьеб рахъалъ 

гъваридаб лъай щвей. Бакъ-
лъулазул районалъул бетIер 
ХIажимурад МухIамадовасул 
цIаралдасан баркала загьир 
гьабизе бокьун буго ДРялъул 
лъайкьеялъул ва гIелмуялъул 
министерствалъе, республика-
ялъул нухмалъиялъе, гьединго 
гьанжесеб техникаялдалъун 
хьезарурал лъайкьеялъул цен-
трал рагьизе квербакъарал ки-
назего», - ян абуна МухIамад 
Хъарагишиевас.

Централъул нухмалъулев 
Лабазан ХIажиевас баян гьабу-
на гьел кабинетазда дарсал кье-
зе ругин технологиялъул, ОБ-
Жялъул, хIисаб гIелмуялъул, 
информатикаялъул, гьединго 
тарихазулаб, техническияб, гу-
манитарияб ва цогидалги про-
филазул.

Тадбиралда кIалъазе ра-
хъана лъайкьеялъул, физи-
ческияб культураялъул ва 
спорталъул отделалъул нух-
малъулев Рамазан МухIамадов, 

МелъелтIа гьоркьохъеб шко-
лалъул нухмалъулей Эльми-
ра МухIамадова, «Лъайкьей 
цебетIеялъул центр» МКУ-
ялъул нухмалъулев ГIали 
ГIумархIажиев. БагIараб чIоло 
къотIиялда гIахьаллъана рай-
оналъул бетIерасул замести-
тель МухIамад Хъарагишиев, 
МелъелтIа гьоркьохъеб шко-
лалъул директор Эльмира 
МухIамадова, «Точка роста» 
централъул нухмалъулев Лаба-
зан ХIажиев ва лъайкьеялъул, 
физичекияб культураялъул, 
спорталъул отделалъул нух-
малъулев Рамазан МухIамадов.

Гьалбадерица халгьабу-
на федералияб «Точка роста» 
проекталда рекъон хIадурарал 
кабинетазул. Гьеб проектал-
да рекъон, нилъер районал-
да гIуцIана лъайкьеялъул 
кIиго центр – МелъелтIа ва 
ЧIиркъатIа гьоркьохъел шко-
лазда.

Хадижат Мазгарова

Бакълъулазул районалда рагьана «Точка роста» лъайкьеялъул рукъ

Садуб школаги Александр Лохноги

къалам, дуца щуРе...

Хасаб чилъи буго бессун магIарухъ

Бакълъулазул школа

ЦIиял алатаздалъун хьезарурал кабинетал

12 нояралда Бакълъула-
зул районалъул МелъелтIа 
росулъ тIобитIана ручча-
базул мажлис. ГIеч борти-
зе бакI гьечIин абухъего, 
гIодор чIезе эркенаб бакI 
хутIичIого занкIун цIун 
букIана Россиялъул халкъа-
зул гIадатияб маданияталъ-
ул Гумбеталъул централъул 
зал МелъелтIаса диналъул 
яцаз гуребги, районалъул 
цогидал росабалъа гьалба-
дерицаги.

Жинда жанив хирияв 
МухIаммад авараг (с.т.гI.в.) 
гьавураб РабигIул авал моцI 
кIодо гьабун тIобитIараб 
бакълъулазул руччабазул 
мажлисалда гIахьаллъана 
Дагъистаналъул Муфтия-
талъул лъайкьеялъул ручча-
базул отделалъе нухмалъулей 
нилъер ракьцояй ГIайшат 
НурмухIамадова, Дагъиста-
налъул исламияб универси-
теталъул студентка Анисат 
ГIабдулатIипова, шагIир, 
хъвадарухъан, журналист 
Лейла – Наталья Бахадори ва 
цогидалги.

Руччабазул мажлис ра-
гьана ва бачана ДРялъул 
Муфтияталъул лъайкьеялъ-
ул отделалъул Гумбеталда 
йигей хIалтIухъан Асият 
ХIасанхIажиевалъ.

Жинда жанив МухIаммад 
авараг (с. т. гI. в.) гьавиялдалъ-
ун хиралъараб РабигIул авал 
моцI, гьелъул хIурматалда 
тIобитIулеб руччабазул маж-
лис баркун кIалъана Бакълъу-
лазул районалъул бетIерасул 
заместитель МухIамад Хъа-
рагишиев, ДРялъул Муфти-
яталъул лъайкьеялъул от-

делалъул Гумбеталда вугев 
нухмалъулев Ражаб Хан-
мирзаев, районалъул имам 
МухIамад МухIамадов ва цо-
гидалги.

Мажлисалда «Эбелал-
да ургьиве авараг (с. т. гI. в.) 
ккаралдаса гьев гьавилелде 
загьирлъарал хIикматал»,  
«МухIаммад авараг (с. т. гI. в.) 
гьави». «МухIаммад аварагас-
де (с. т. гI. в.) вахIю рештIин», 
«Авараг (с. т. гI. в.) ХIираалъул 
нохъоде ин», «Аварагас (с. т. 
гI. в.) Хадижат ячин», «Авара-
гасул (с. т. гI. в.) гIумру лъаза-
биялъул кIвар» ва цогидалги 
темабазда къокъалго баянал 
рицана, мавлидал, назмаби 
ахIана ва рицана МелъелтIаса 
Мухлисат УхIумаевалъ, 
Лъанлъариса Саният Шахба-
новалъ, ЦIиликьа ПатIимат 
ЯхIяевалъ, Гъоркь Инхо-
са ГIайшат МухIамадовалъ, 
МелъелтIаса Макка Ах-
кубеговалъ ва цогидазги. 
ХIурматиял гьалбал Анисат 
ГIабдулатIиповалъ ахIана 

мавлидал, Лейла – Наталья 
Бахадорица жинцаго гьабураб 
назму бицана.

Мажлисалда   гIахьал-
лъаразе кIудияб асар гьа-
буна МелъелтIа «Бакъ» 
ясли-ахалъул гьитIичазул 
церерахъиналъ, хирияв 
МухIаммад аварагасул (с. т. 
гI. в.)  хIакъалъулъ гьез би-
царалъ. Бокьана исламияб 
къагIидаялда ригьин гьаби-
ялде гIадамал кантIизарулеб 
сценкаги. 

Мажлис баркун, барка-
ла загьир гьабун, чIухIи, 
мацIихъанлъи, гъибат-бугь-
тан, цоцалъ барщун рукIин 
гIадал заралиял гIамалал ре-
хун тезе ккеялъул, ВатIаналде 
рокьул, аварагасул (с. т. гI. в.) 
хIадисал лъазариялъул ва гьез-
да нахърилъун хьвадизе кке-
ялъул, лъикIал тIабигIатазул 
хIакъалъулъ ва цогидал-
ги темаби рорхун кIалъана 
ГIайшат НурмухIамадова.

Къурмагъиз ХIадисова  

ИСламалъ гьавула ИНСаНлъуН ИНСаН

МелъелтIа руччабазул мажлис тIобитIана

ТIадал хъулухъалъулал 
ишал тIуралаго хварал жа-
нисел ишазул органазул 
хIалтIухъаби ва Россиялъул 
МВДялъул жанисел аскара-
зул рагъулал хъулухъчагIи 
ракIалде щвезаруна гьал 
къояз Бакълъулазул райо-
налда.

Россиялъул МВДялъул 
Гумбеталда бугеб отделалда 
тIадал хъулухъалъулал ишал 
тIуралаго жидерго гIумру 
кьуна гьал хадур рехарал 
хIалтIухъабаз: МОБалъул 
нухмалъулесул заместитель, 
милициялъул майор ХIасбула 
ХIасбулаевас; кинологи-
ялъул гьитIинав инспектор, 
милициялъул прапорщик 
ГIабдуразакъ Оцомиевас, ГА-
Иялъул отделалъул нухмалъ-
улев, милициялъул лейтенант 
ГIумарасхIаб МухIамадовас, 
милициялъул участковияв 
уполномоченный, милици-
ялъул кIудияв лейтенант Ша-
мил Маликовас», - ан лъаза-
буна Россиялъул МВДялъул 

Бакълъулазул районалда бу-
геб отделалдасан.

Отделалъул хIалтIухъаби 
«Гумбет район» муниципа-
лияб районалъул админи-
страциялъул хIалтIухъабигун 
ана гьезул хъизабазухъе ва 
сайгъатал кьуна районалъул 
администрациялъулги поли-

циялъул хIалтIухъабазулги 
рахъалдасан.

Районалъул нухмалъи-
ялъул ва полициялъул хIал-
тIухъабазул рахъалдасан 
пашманлъи загьир гьабурал 
рагIаби абуна гьел хъизаба-
зухъе щвараз.

«Гумбет» РИО

ТIадал хъулухъалъулал ишал тIуралаго хварал полициялъулазул 
хъизабазухъе щвана

2019 соналъул октябрь 
моцIалъул ахиралда дир 
гIагараб ТIад Инхо росулъ ва 
районалъул центр МелъелтIа 
тIоритIана гIемерал соназ 
Авартеатралда хIалтIарав 
мунагьал чураяв дир вац, 
ДАССРалъул халкъияв ар-
тист Муса ГIабасов ракIалде 
щвеялъул тадбирал. Дир 
ракIалъе цо батIияб, цIар лъе-
зе лъалареб асар гьабуна гье-
нир гIахьаллъарал гIемерал 
машгьурал гIадамал рихьараб 
мехалъ, цIакъ вохана, Муса 
хваралдаса гIемерал сонал 
свераниги, гьев халкъалда 
кIочон гьечIолъиялдаса.

Бокьун буго, районалъул га-
зета гьоркьобккун, ракI-ракIа-
лъулаб баркала загьир гьабизе 
гьеб тадбир тIобитIизе ракIалде 
щваразе ва гьелъие квербакъ-

аразе, хасго районалъул бетIер 
ХIажимурад МухIамадовасе, 
культураялъул ва туризмалъ-
ул отделалъул нухмалъулев 
ХIайбула ГIабдурахIмановасе, 
тадбир берцинго нухда бачарав 
«Гумбет» газеталъул бетIерав ре-
дактор ХIамзат ГIизудиновасе, 
Мусал гIумруялъул хIакъалъулъ 
документалияб фильм бахъарав 
Набигула АхIмадибировасе, 
дир вац кIодо гьавун гьенире 
рачIарал киназего. Хасаб бар-
кала Мусал театрилан халкъал-
да гьоркьоб цIар машгьурлъун 
букIараб, гьев хIалтIараб Авар-
театралъул артистазе ва гьелъ-
ул директор МухIамадрасул 
МухIамадрасуловасе. Дун 
гIадин Аллагьги разилъаги ну-
жедаса.

ТIад Инхоса ГIалихIажи 
ГIабасов,

Хасавюрт шагьар

МахIачхъалаялда тIори-
тIана 2003 соналъ ва гьелда-
са хадур гьарурал гIолилазда 
гьоркьор Дагъистаналда 
тIоцебесеб бакIалъе гIоло 
торгIо хIаялъул къецал. Хаса-
вюрт шагьаралъул команда-
ялда гъорлъ вукIарав Аргъ-
ваниса МухIамад Ибрагьимов 
чемпионлъун вахъана.

МухIамад Ибрагьимов хьва-
дула МелъелтIа ДЮСШялъул 
ЦIияб Аргъваниб бугеб спорти-
вияб группаялде, тренер Шамил 
Ибрагьимовасухъе. Хасавюрт 
шагьаралъул тIаса бищараб ко-
мандаялъул тренер ккола ЧIикьа 
ХIизбула Сайпудинов.

Бакълъулазул районалъул 
бетIер, олимпиялъул чемпи-
он ХIажимурад МухIамадовас 
баркана МухIамад Ибрагьимо-

васда ва Дагъистаналъул чем-
пионаталда бергьенлъи босараб 
командаялъул тренер ХIизбула  
Сайпудиновасда бергьенлъи, 
гьарана хадурккунги цIия-цIиял 
спортивиял рорхалъаби.

«ЦIияб Аргъвани гьор-
кьохъеб школалъул коллекти-
валъ, МелъелтIа ДЮСШялъул 
дирекциялъ, районалъул нух-

малъиялъ, гьудулзабаз, гIага-
божаразги МухIамад Ибра-
гьимовасда ва ХIизбула 
Сайпудиновасда бергьенлъи 
баркулеб ва хадурккунги 
церетIеял гьарулел руго», - ян 
абуна лъайкьеялъул, физиче-
скияб культураялъул ва спор-
талъул отделалъул нухмалъу-
лесул заместитель НурухIма 
МухIамадовас.

«Гумбет» РИО

кьуРулъ кьаБуРал магIал…

Аргъваниса МухIамад 
Ибрагьимов Дагъистаналъул 

чемпионлъун вахъана

в здоРовом теле – здоРовый дух

Новый цифровой флюорограф 
стоимостью 6 млн рублей установили

 в Гумбетовском районе
Новый цифровой флюоро-

графический аппарат устано-
вили в районной поликлинике 
ГБУ РД «Гумбетовская ЦРБ». 
Современный диагностиче-

ский аппарат получен благо-
даря поддержке Министерства 
здравоохранения РД.

(Продолжение - на  4 стр.)

ВагIзаби, мавлидал,
назмаби...

Почтовый кагътИде кеРеНгИ чучуН

Муса ГIабасов 
кIоченчIелъухъ баркала

ватIаНИяБ тIалаБ тIоБИтIулаго

БахIарзазул цIарал цIалулеб
 мехалъ...

Прокуратурой Гумбетов-
ского района в октябре 2019 
года поддержано государ-
ственное обвинение по уго-
ловному делу о незаконном 
предпринимательстве. 

Приговором суда индивиду-
альный предприниматель Мур-
тазалиев М. признан виновным 
в совершении преступления, 
предусмотренного п. «б» ч.2 
ст.171 УК РФ (осуществление 
предпринимательской деятель-
ности без лицензии в случаях, 

когда такая лицензия обяза-
тельна, если это деяние сопря-
жено с извлечением дохода в 
особо крупном размере).

В ходе судебного разби-
рательства установлено, что 
фигурант уголовного дела 
осуществлял деятельность по 
реализации через автозапра-
вочную станцию сжиженного 
углеводородного газа без на-
личия лицензии на осуществле-
ние такой деятельности.

Суд с учетом позиции госу-

дарственного обвинителя про-
куратуры района назначил под-
судимому наказание в виде 1 
года 6 месяцев лишения свобо-
ды со штрафом в 30 000 рублей. 
В соответствии со ст.73 УК РФ 
наказание в виде лишения сво-
боды посчитано условным с ис-
пытательным сроком в 1 год и 
6 месяцев.

Магомед Магомедов,
прокурор Гумбетовского 

района

Вступил в силу обвинительный приговор по делу 
о незаконном предпринимательстве

Федеральным законом от 
12.11.2019 № 372-ФЗ внесены 
изменения в Трудовой кодекс 
в части установления гаран-
тий женщинам, работающим 
в сельской местности.

Трудовой кодекс дополнен 
специальной статьей 263-1 «До-
полнительные гарантии жен-
щинам, работающим в сель-
ской местности».

Закон предоставляет жен-
щинам этой категории следую-
щие права:

– на предоставление по их 

письменному заявлению до-
полнительного выходного дня 
в месяц без сохранения зара-
ботной платы;

– на установление сокра-
щенного рабочего времени не 
более 36 часов в неделю. При 
этом заработная плата выпла-
чивается в том же размере, что 
и при полной рабочей неделе;

–  на оплату труда в повы-
шенном размере на работах, 
где рабочий день разделен на 
части. При этом повышенный 
размер оплаты труда не может 

быть снижен по сравнению с 
размером, установленным на 
момент вступления в силу на-
стоящего федерального закона.

Федеральный закон от 
12.11.2019 № 372-ФЗ опубли-
кован на официальном интер-
нет–портале правовой инфор-
мации:  publication.pravo.gov.
ru 12.11.2019, вступает в силу 
23.11.2019.

Магомед Магомедов,
прокурор Гумбетовского 

района

Дополнительные гарантии женщинам,
 работающим в сельской местности

ХIурматиял районцоял! 
Байбихьун буго 2020 соналъе 
газетал ва журналал хъвазе, 
гьездаго гьоркьоб нилъерго 
районалъул «Гумбет» газе-
талъеги подписка гьабизе. 

Гьеб хъвазе бегьула росаба-
зул почалъул отделенияздасан-
ги «Гумбет» газеталъул редак-
циялдасанги. 

Районалъул гIумру бихьи-
забулеб матIу ккола райгазета. 
Гьелдасан нужеда лъала рай-
оналъул гIумруялъул, гьелъул 
цIилъабазул, церечIарал масъ-
алабазул хIакъалъулъ.

ХIурматиял росабазул ад-
министрациязул бутIрул, рай-
оналъул идарабазул, гIуцIа-
базул нухмалъулел, газета 
цIалулел! Бокьилаан цIияб со-

налъе «Гумбет» газета щивав 
хIалтIухъанас хъвазе, щибаб 
коллективалъ редакциялъулгун 
щулияб бухьен кквезе. 

Ниж божарал руго, ну-

жер кумекалдалъун 2020 со-
налъ газета хъвалезул къадар 
цIикIкIине букIиналда. 

ХIурматиял подписчикал! 
Россиялда гIадатлъун лъу-
гьун буго газетазул, журна-
лазул подпискаялъул багьа 
цIикIкIинаби. Гьале иргадулаб 
нухалдаги 2020 соналъе рай-
оналъул «Гумбет» газеталъул 
подпискаялъул багьаги хиралъ-
ана. 

Газеталъул багьа 
лъагIалие: 

Почалдасан – 534,48 гъ.
Редакциялдасан – 250 гъ. 
Бащдаб лъагIалие:
Почалдасан – 267,24 гъ. 
Редакциялдасан - 150 гъ. 

«Гумбет» басмаялъул 
редакция

къалам, дуца щуРе щакъИялдехуН

«Гумбет» басма – бакълъулазул тарих 

(Начало - на- з стр.)
Аппарат может печатать 

снимки и выводить их на диск 
или пленку. Как отмечают ме-
дработники больницы, за одну 
смену обследование на флюо-
рографе смогут пройти до 100 
жителей района. 

Важными преимуществами 
нового флюорографа является 
высокое разрешение получен-

ных снимков и минимальная 
лучевая нагрузка на пациента. 

« Ф л ю о р о г р а ф и ч е с к о е 
обследование необходимо 
проходить один раз в год с 
профилактической целью. 
Флюорография помогает на 
ранней стадии выявить рак, ту-
беркулёз, пневмонию и другие 
заболевания легочной систе-
мы», – пояснил и. о. главрача 

Магомедхабиб Абакаров.
Глава Гумбетовского района 

Хаджимурад Магомедов также 
выразил слова благодарности в 
адрес руководства республики 
и Минздрава РД за внимание к 
нуждам муниципалитета, обе-
спечение ЦРБ и других медуч-
реждений современным обору-
дованием.

Новый цифровой флюорограф стоимостью 6 млн 
рублей установили в Гумбетовском районе

Накануне в Игалинской 
средней школе прошло меро-
приятие, посвященное разъяс-
нительно-профилактической 
работе и популяризации здоро-
вого образа жизни.

Во встрече приняли участие 
заместитель прокурора Гумбетов-
ского района, старший советник 
юстиции Магомед Магомедов, 
сотрудники пожарной части № 
45, начальник ОГИБДД, майор по-
лиции Расул Ахкубегов, старший 
УУП, майор полиции Бартихан 
Бартиханов, инспектор по делам 
несовершеннолетних ОМВД Рос-
сии по Гумбетовскому району, 
капитан полиции Магомед Гусей-
нов, учителя и учащиеся.

В рамках операции «Дети Рос-
сии- 2019»  была проведена ком-
плексная работа, направленная на 
раскрытие актуальных и социаль-
но-значимых проблем, продемон-
стрированы детям фотографии 
и материалы с разъяснениями о 
последствиях употребления нар-
котических и психотропных ве-
ществ, алкогольной продукции и 
табачных изделий.

Организаторы мероприятия 
на примерах жизненных ситуаций 
рассказали детям о пагубности и 
вреде употребления химических 
и наркотических и веществ. В 
ходе беседы с детьми подчеркну-
ли важное значение целей в жизни 
и необходимость усилий в их до-
стижении, а также отметили, что 

в трудных ситуациях надо пола-
гаться на родных и советоваться 
с ними при возникновении про-
блем.

Также рассказали детям о 
мерах противопожарной без-
опасности, важности соблюдения 
безопасности дорожного дви-
жения, особенно по маршруту 
«Дом-школа-дом»,  об опасности 
религиозного и политического 
экстремизма. Более того, были 
разъяснены особенности при-
влечения несовершеннолетних 
к уголовной и административ-
ной ответственности, проведена 
тренировка с подачей сигнала по 
эвакуации персонала и учащихся, 
ознакомили с  номерами телефона 
экстренных служб (101, 102, 103, 
104, 112).

В завершение проведенных 
мероприятий сотрудники ОМВД 
России по Гумбетовскому району 
вместе с учащимися 4 класса и 
учителями на федеральной трассе 
«Хасавюрт-Тлох»  провели разда-
чу водителям листовок и стикеров 
с пропагандой безопасного пове-
дения и предотвращения ДТП.

Сотрудниками ДПС ОГИБДД 
была обеспечена безопасность 
детей и организована останов-
ка автотранспорта, дети раздали 
памятники, призывающие автов-
ладельцев соблюдать правила до-
рожного движения и перевозки 
детей, а также уважительно отно-
ситься к пешеходам.

Оперативно-профилактическую 
операцию «Дети России- 2019» 

провели в Гумбетовском районе

(СУРОВ ЗАКОН, НО ЗАКОН)

С 11 по 22 ноября 2019г.  во 
взаимодействии заинтересован-
ными министерствами, ведом-
ствами и органами местного 
самоуправления, на территории   
Гумбетовского района, как и во 
всех регионах России, проводит-
ся второй этап Общероссийской 
акции «Сообщи, где торгуют 
смертью».

Данная акция направлена на 
привлечение общественности к 
участию в противодействии не-
законному обороту наркотиков, 
сбору и проверку информации, 
оказание квалифицированной по-
мощи и консультации по вопросам 
лечения и реабилитации наркоза-
висимых лиц.

Все это проводится с одной и 
главной целью уберечь подраста-
ющее поколение от верной гибели. 
Ведь употребление наркотиков – 
это глобальная проблема нашего 
времени, которая затронуло все 
человечество. Наркотики – яд, ко-
торый становится частью обмен-
ных процессов организма, вызы-
вает потребность принимать все 
новые и новые дозы в огромных 

количествах. Распространители 
данного «зелья» даже не задумы-
ваются о молодом поколении, не 
знающем жизни. Ведь распростра-
нителям наркотиков не важно, что 
будет с молодыми людьми в буду-
щем, какими они станут и какова 
будет их дальнейшая жизнь. Их 
главная цель – это прибыль. Моло-
дые люди не понимают, что через 
несколько лет они будут погибать 
на глазах своих родных, своих ро-
дителей, которые когда-то подари-
ли им жизнь.

Употребляя наркотики не ду-
мают о том, что они люди из бу-
дущего.

Жители нашего района могут 
анонимно сообщать об известных 
им фактах распространения, по-
требления, хранения наркотиче-
ских средств.

Сообщения принимаются кру-
глосуточно сотрудниками ОМВД 
России по Гумбетовскому району 
по тел. 8 928 958 08 71. 

Шамиль Мажидов,
начальник ОМВД России

по Гумбетовскому району,
подполковник полиции                         

«Сообщи, где торгуют смертью!»


